
ABSTRAK 

 

Implementasi kaedah pengajaran yang aktif beserta dengan rancangan pengajaran yang kreatif dapat membantu dalam 

meningkatkan pemahaman murid. Justeru kajian yang dijalankan adalah bertujuan untuk mengkaji kesan kaedah Pembelajaran 

Berasaskan Inkuiri yang mengintegrasikan video terhadap pencapaian pelajar dalam pembelajaran Matematik iaitu topik 3 

Dimensi. Dalam kajian ini, Model Inkuiri 5E oleh Baybee dan beberapa alatan teknologi video dari YouTube dan Powtoon telah 

di gunakan dalam aktiviti PdPc. Seramai 22 orang pelajar Tahun 3 telah terlibat dalam kajian pra-eksperimen ini. Instrumen 

untuk mengukur kefahaman pelajar setelah menjalani intervensi telah dibangunkan untuk mengkaji kesan rekabentuk PdPc 

terhadap pencapaian pelajar. Analisis deskriptif Ujian Pencapaian Matematik menunjukkan terdapat perbezaan signifikan di 

antara ujian pra dan ujian pos iaitu mengalami peningkatan sebanyak 15.19%. Ini menunjukkan bahawa terdapat kesan yang 

positif kepada pelajar setelah mereka terlibat secara dalam aktiviti yang telah dirancang. Kesimpulannya, kajian ini dapat 

membantu guru untuk mereka bentuk proses pengajaran yang efektif melalui penerapan pembelajaran abad ke-21 dan juga 

pengintegrasian teknologi dalam aktiviti PdPc. 

 

ABSTRACT 

 

 

Implementation of an active teaching method along with creative teaching plans can help to enhance student 

understanding. Thus, the study aimed to investigate the effect of Inquiry-Based Learning methods with integration 

of video on students’ achievement in Mathematics learning in the topic of 3 Dimensions. In this study, Baybee's 5E 

Inquiry Model and several video technology tools from YouTube and Powtoon have been used in teaching and 

learning activities. A total of 22 Year 3 students were involved in this pre-experimental study. An instrument for 

measuring student understanding after the intervention has been developed to study the effect of teaching and 

learning design on students’ achievement. Descriptive analysis of Mathematics Achievement Test showed that there 

is a significant difference between pre-test and post-test which is an increase of 15.19%. This shows that there is a 

positive effect on students after they have engaged in planned activities. In conclusion, this study can help teachers 

to design effective teaching processes through implementing 21st-century learning as well as technology integration 

in teaching and learning activities. 

 

Kata Kunci  

Pembelajaran Abad Ke-21, Model Pembelajaran Inkuiri 5E, Teknologi Video, Pencapaian 

 

Pengenalan 

 

Pendidikan memainkan peranan yang sangat penting dalam menentukan tahap kemampuan dan kualiti yang dimiliki 

oleh anak-anak generasi baru yang juga lebih dikenali sebagai generasi Alpha dalam menyesuaikan diri untuk 

menghadapi perubahan tamadun global yang sangat pantas. Menurut Yeni Umardin (2017), generasi Alpha ialah 

generasi yang lahir bermula pada tahun 2011. Tambah beliau lagi, generasi ini adalah merupakan generasi yang 

paling akrab dengan gadjet dan internet sepanjang masa. Oleh yang demikian, individu yang berjaya menguasai 

kemahiran pembelajaran abad ke-21 seperti kemahiran menggunakan teknologi, berkolaborasi dan berfikiran kreatif 

dilihat berpotensi untuk berjaya di dalam bidang industri yang sebenar (Norazlin dan Siti Rahaimah, 2018).  

 

Selain itu, perkembangan Teknologi Maklumat dan Komunikasi (TMK) membawa banyak perubahan terutamanya 

dalam bidang pendidikan. Penggunaannya yang semakin meluas dalam kalangan pendidik dilihat berpotensi 

menyokong aktiviti pembelajaran serta dapat meningkatkan kualiti dalam PdPc (Siti Zaharah et al., 2018). Sebagai 

contoh, video seringkali digunakan sebagai alat bantu pembelajaran (Ilker, 2016). Ini adalah kerana penggunaan 

video amat sesuai digunakan secara praktikal di dalam bilik darjah terhadap generasi abad ke-21 pada masa kini 

(Gentry, 2008). Penggunaan video dalam aktiviti pembelajaran dapat membenarkan pelajar untuk berinteraksi 

dengan kandungan yang ia memudahkan pemindahan maklumat ke dalam minda pelajar (Greenberg and Zanetis, 

2012). 

 

Justeru, dalam usaha melengkapkan pendidikan abad ke-21 dalam diri setiap pelajar, guru dilihat menghadapi 

cabaran yang amat besar untuk merekabentuk aktiviti PdPc yang berpusatkan pelajar. Teknik pendekatan yang 

efektif memainkan peranan penting dalam membantu pelajar untuk meningkatkan keupayaan mereka dalam 

menguasai pengetahuan dan kemahiran yang diperlukan. Perubahan dalam kaedah pengajaran yang baru beserta 

dengan rancangan pengajaran yang kreatif dapat membantu dalam meningkatkan pemahaman murid (Salehudin, 

Hassan & Hamid, 2015). Menurutnya lagi, amalan pengajaran secara tradisional haruslah diubah kepada kaedah 

pengajaran berpusatkan pelajar dan pengajaran yang lebih kreatif yang menumpukan kepada pembangunan 

kemahiran berfikir dan kemahiran teknologi. Penggunaan teknik yang pelbagai semasa (PdPc) adalah merupakan 

satu usaha dalam mevariasikan kaedah pengajaran guru. 

 

Oleh yang demikian, pendekatan kaedah pengajaran yang digunakan berperanan penting dalam meningkatkan 

kemampuan pelajar untuk menguasai pengetahuan dan kemahiran yang telah ditetapkan (Norazlin & Siti Rahaimah, 

2018). Sebagai contoh kajian yang dilaksanakan oleh Salehudin, Hassan & Hamid (2015), membuktikan bahawa 

strategi dan pendekatan pengajaran berperanan penting dalam membina minat pelajar terhadap aktiviti pembelajaran 

dan membantu mengubah persepsi pelajar terhadap matapelajaran yang sukar. Oleh yang demikian, guru perlu 

merancang, mereka bentuk dan menyusun proses PdPc dengan menerapkan penggunaan teknologi beserta pedagogi 

yang bersesuaian agar dapat memenuhi kehendak pelajar masa kini.  
 

 

Sorotan Kajian 

 

Kaedah Pembelajaran Berpusatkan Pelajar 

 

Dalam usaha untuk menyediakan persekitaran pembelajaran abad ke-21 kepada pelajar, sudah semestinya guru 

menghadapi kekangan dan cabaran yang besar kerana terdapat banyak kemahiran abad ke-21 yang perlu diterapkan 

dalam tempoh masa pengajaran yang sangat terhad (Yunos, 2015). Usaha untuk menerapkan kemahiran abad ke-21 

dalam kalangan pelajar dianggap sukar kerana pelajar mempunyai latar belakang pendidikan, tahap pengetahuan 

serta gaya belajar yang berbeza. Oleh itu, guru memainkan peranan yang sangat penting dalam menggunakan 

pelbagai teknik pendekatan pengajaran dan pembelajaran supaya dapat menghasilkan pembelajaran yang bermakna 

di samping berusaha mengekalkan kesungguhan dan motivasi pelajar dalam pembelajaran (Iberahim, Mahamod & 

Mohamad, 2017). Penggunaan pendekatan pengajaran yang sesuai mempengaruhi terhadap keberkesanan keupayaan 

pelajar untuk menguasai kandungan pembelajaran serta kemahiran yang diperlukan. Penggunaan kaedah dan 

pendekatan pengajaran baru dengan perancangan kreatif dapat meningkatkan pemahaman murid (Salehudin, Hassan 

& Hamid, 2015). 

 

Guru sentiasa berusaha mencuba kaedah pengajaran yang efektif untuk menghasilkan suasana pembelajaran yang 

baik (Hartsell & Yuen, 2006). Terdapat pelbagai strategi atau kaedah pengajaran yang boleh dipraktikkan oleh guru 

di dalam bilik darjah seperti pembelajaran berpusatkan pelajar, pembelajaran berpusatkan bahan dan seumpamanya 

bagi menyediakan pelajar persekitaran pembelajaran yang aktif dan produktif. Namun begitu, masih ramai pendidik 

yang selesa mengamalkan kaedah pembelajaran “chalk and talk” di mana kaedah ini lebih menfokuskan peranan 

guru sebagai sumber maklumat (Asmita, 2013 & Maidinshah, 2004). 

Kaedah pengajaran berpusatkan pelajar memerlukan pelajar untuk melibatkan diri secara aktif di samping guru 

berperanan dalam memimpin dan membimbing aktiviti pembelajaran (Maria, Samsilah & Tajulripin, 2014). 

Menurut Huba & Freed (2000), kaedah ini membenarkan pelajar menguasai topik pembelajaran dengan lebih 

berkesan sama ada secara individu atau dalam kumpulan tanpa memerlukan keberadaan guru di dalam bilik darjah. 

Oleh sebab itu, kaedah ini sangat dianjur untuk dipraktikkan dalam proses pembelajaran bagi menggantikan kaedah 

konvensional kerana ia dapat membantu pelajar membina pelbagai kemahiran seperti kemahiran berfikir dan 

penyelesaian masalah dalam pembelajaran (Abdullah, 2004). Kenyataan ini bertepatan dapatan kajian oleh Chyun 

(2007) yang mendapati bahawa kaedah pengajaran berpusatkan pelajar mampu meningkatkan kualiti pembelajaran 

pelajar guru mengurangkan kaedah pengajaran konvensional di dalam aktiviti PdPc.  

 

Selain itu, bagi menghasilkan kaedah pengajaran berpusatkan pelajar ini menjadi lebih menarik dan efektif adalah 

dengan mengaplikasikan elemen teknologi dalam aktiviti pembelajaran. Hal ini adalah kerana, pengaplikasian 

teknologi dalam proses pembelajaran mampu memberikan kesan yang positif kepada pelajar kerana ia dapat 

menggalakkan penglibatan aktif pelajar dan membantu meningkatkan motivasi pelajar untuk fokus dalam aktiviti 

pembelajaran (Howell & Howell, 2003). Selain itu, menurut Khan (2005) pula mengatakan pembelajaran yang 

mengaplikasikan penggunaan teknologi merupakan pendekatan yang sangat berkesan dalam menyampaikan 

kandungan pembelajaran, berpusatkan pelajar serta memberi kemudahan kepada pelajar untuk memperoleh sumber 

maklumat tanpa batasan. Penerapan teknologi bersama-sama kaedah pembelajaran yang sesuai dapat mewujudkan 

persekitaran pembelajaran yang interaktif, berkesan, menarik minat pelajar, memberi kemudahan kepada guru dalam 

menyampaikan isi pembelajaran seterusnya dapat meningkatkan pemahaman pelajar (Siti Hajar, 2011). Justeru itu, 

proses pembelajaran yang diterapkan bersama dengan teknologi dilihat dapat menyokong keberhasilan ciri-ciri 

pembelajaran abad ke-21 (PAK-21) seperti yang telah dinyatakan dalam aspirasi pendidikan negara. 

 

Penggunaan Video Dalam Pendidikan 

 

Pengaplikasian teknologi video dalam proses PdPc bukanlah sesuatu perkara yang baru dalam dunia pendidikan 

(Balakrishnan & Sathiayapriya, 2011). Proses pembelajaran melalui video dilihat dapat membantu menarik minat 

murid kerana gaya persembahan kandungan pembelajaran secara video mudah diikuti dan difahami oleh murid 

(Hartsell dan Yuen, 2006). Video adalah merupakan medium paling penting dalam TMm kerana ia dapat memberi 

impak yang baik kepada aplikasi multimedia yang lain (Rozinah Jamaludin, 2005). Penggunaan video yang 

digabungkan bersama elemen multimedia yang lain seperti grafik, bunyi, teks serta animasi mampu merangsang 

pelajar untuk menguasai proses pembelajaran serta kemahiran yang diperlukan (Afizal & Ahmad Fauzi, 2015). 

Menurutnya lagi, keupayaan interaktiviti yang dimiliki video membolehkan tayangan video diulang, mudah dikawal 

serta dapat dimainkan dalam pelbagai platform menjadikannya amat sesuai digunakan di dalam kelas mahupun di 

mana-mana lokasi pembelajaran. 

 

Penerapan penggunaan video dalam proses pembelajaran lazimnya adalah melalui aktiviti streaming menerusi 

aplikasi YouTube. Aplikasi YouTube adalah merupakan alatan Web 2.0 yang semakin rancak penggunaannya dalam 

kalangan masyarakat hari ini, malah ia tidak lagi digunakan untuk tujuan peribadi, komersial dan hiburan semata-

mata tetapi sering kali digunakan sebagai medium di dalam proses PdPc (Tan & Carol, 2013). Aplikasi YouTube 

juga berfungsi sebagai medium perantaraan yang dapat dihubungkan dengan aplikasi Web 2.0 yang lain serta 

mampu mencapai maklumat dengan pantas dan secara tidak langsung memberikan kesan yang positif terhadap 

pembelajaran (Embi, 2013). Kewujudan alat Web 2.0 seperti YouTube telah membawa banyak perubahan dalam 

kehidupan seharian lebih-lebih lagi di dalam bidang pendidikan. Menurut Duff (2008) penggunaan YouTube dalam 

pendidikan dapat memberi kesan yang positif dalam proses PdPc. Justeru itu, penggunaan aplikasi YouTube semasa 

proses PdPc berupaya mewujudkan persekitaran pengajaran dan pembelajaran yang lebih menyeronokkan dan 

berkesan di samping dapat mevariasikan kaedah dan pendekatan yang digunakan dalam PdPc supaya dapat 

menghasilkan aktiviti pembelajaran yang bermakna. 

 

Pendekatan Pembelajaran Berasaskan Inkuiri 

Pendekatan Pembelajaran Berasaskan Inkuiri adalah merupakan satu pendekatan pengajaran yang diapliaksikan 

dalam proses pembelajaran berpusatkan pelajar. Kaedah pengajaran ini dapat mendorong pelajar untuk melibatkan 

diri secara aktif kerana pendekatan ini adalah merupakan proses pembelajaran yang menuntun pelajar belajar 

melalui pengalaman (Mohd Paris, 2016). Pembelajaran Berasaskan Inkuiri adalah merupakan pendekatan 

pengajaran berpusatkan pelajar yang melibatkan proses pertanyaan dan rasa ingin tahu di mana pelajar mencari 

jawapan dengan menggunakan ciri-ciri yang terdapat dalam model pembelajaran inkuiri. Pendekatan ini juga 

merupakan proses pembelajaran yang menggalakkan penyiasatan masalah, penerokaan dan penemuan untuk 

mendapatkan maklumat serta pemahaman yang mendalam terhadap sesuatu tugasan yang diberikan (BPK, 2016). 

 

Sementara itu Trowbridge (1990) menyatakan bahawa model pembelajaran inkuiri merupakan reka bentuk 

pengajaran yang berasaskan teori dan tingkah laku. Pembelajaran Berasaskan Inkuiri merupakan satu teknik 

pengajaran untuk mengajar pelajar bagaimana untuk belajar dengan menggunakan ketepatan, proses, sikap dan cara 

berfikir secara rasional (Bruce & Bruce, 1992). Trowbridge (1990) turut menjelaskan model inkuiri sebagai proses 

mengkaji masalah, menyelesaikan masalah, membuat eksperimen, menganalisis data dan menetapkan penyelesaian 

bagi masalah-masalah tersebut. 

 

Pembelajaran Berasaskan Inkuiri merupakan kaedah pembelajaran yang memberi peluang kepada pelajar untuk 

mengikuti dan mengamalkan kaedah-kaedah yang diguna oleh saintis professional dalam usaha untuk membangun 

pengetahuan (Keselman, 2003). Ia juga merupakan satu proses yang dinamik yang melibatkan terhasilnya 

pernyataan dan rasa ingin tahu yang amat mendalam untuk mengenali dan mempelajari dunia (Galileo, 2008). 

Kaedah ini sering kali digunakan sebagai pendekatan bagi penyelesaian masalah dan melibatkan penggunaan 

beberapa kemahiran penyelesaian masalah (Pedaste & Sarapu, 2006). Kaedah ini memberi penekanan kepada 

penglibatan aktif pelajar dan memberi galakan kepada pelajar untuk mempelajari pengetahuan baharu dengan sendiri 

(de Jong & van Joolingen, 1998). Ini bermakna inkuiri merujuk kepada proses bertanya, pencarian maklumat dan 

menyiasat sesuatu kejadian. 

 

Model Pembelajaran Inkuiri 5E 

 

Model Pembelajaran Inkuiri 5E juga dikenali sebagau 5E Instructional Model merupakan model yang dibangunkan 

oleh sekumpulan pengkaji dari organisasi Biological Science Curriculum Study (Bybee et al, 2006: Bahagian 

Pendidikan Kurikulum, 2016) di mana ia digunakan untuk meningkatkan tahap pembelajaran pelajar sains di 

Colorado, USA. Model pembelajaran ini juga dikenali sebagai Model Pembelajaran Kitaran 5E (Sapitry et al, 2014). 

Model ini dibina berdasarkan teori pembelajaran konstruktivism yang menggunakan pendekatan berasaskan inkuiri 

(Puteh & Fareed Mohamed Nawastheen, 2013: Curriculum Development Division, 2016: Khairul Hasni Abdul 

Kadir et al., 2015). Model ini terdiri daripada lima fasa proses pengajaran dan pembelajaran. Lima fasa tersebut 

adalah Penglibatan (Engagement), Penerokaan (Exploration), Penerangan (Explaination), Penghuraian 

(Elaboration) dan Penilaian (Evaluation). Menurut Tanner (2010), penggunaan Model Pembelajaran Inkuiri 5E ini 

tidak semestinya dijalankan serentak dalam satu sesi PdPc tetapi ia juga boleh dilakukan secara berasingan mengikut 

kemampuan pelajar yang terlibat. Hal ini disebabkan oleh latar belakang tahap pembelajaran pelajar adalah berbeza-

beza. Lima fasa Model Pembelajaran Inkuiri 5E adalah seperti dalam Rajah 1. 

Rajah 1. Model Pembelajaran Inkuiri 5E yang diasaskan oleh Baybee et. al, (2006) 

 

Fasa pertama ialah fasa Engage iaitu fasa penglibatan pelajar. Fasa ini digunakan adalah untuk menarik minat serta 

perhatian pelajar untuk terus memberi tumpuan terhadap pembelajaran yang disampaikan. Fasa ini juga akan 

meningkatkan rasa ingin tahu pelajar terhadap kandungan pembelajaran kerana ia akan membantu mewujudkan 

perkaitan antara pegetahuan sedia ada pelajar dengan pengetahuan baru yang akan dipelajari oleh pelajar (Baybee et 

al, 2006: Tanner, 2010). Fasa ini bukan sahaja hanya dijalankan di dalam sesi pembelajaran kelas tetapi juga boleh 

dijuga dilaksanakan melalui pemberian kerja rumah supaya pelajar mencari maklumat terlebih dahulu tentang 

pembelajaran yang bakal dipelajari (Tanner, 2010). Ini dapat memberi peluang kepada pelajar untuk membuat 

persediaan dari segi mental dan juga fizikal. 

 

Fasa kedua ialah fasa Explore iaitu fasa penerokaan di mana melalui fasa ini membenarkan pelajar untuk meneroka 

tentang dapatan pembelajaran mereka, melakukan perbincangan dalam kumpulan serta menggalakkan penglibatan 

aktif antara pelajar dan guru (Baybee et al, 2006; Tanner, 2010). Fasa ini akan membantu pelajar dalam mencari 

penyelesaian bagi permasalahan yang wujud dalam pembelajaran mereka. Fasa ini melibatkan proses untuk 

menguasai konsep pembelajaran, membetulkan konsep pemahaman, menguasai proses pemikiran serta kemahiran 

yang diperlukan. Fasa ini juga mewujudkan peluang kepada pelajar untuk meningkatkan minat, perasaan ingin tahu 

serta merangsang pelajar untuk melontarkan pertanyaan (Tanner, 2010). 

 

Fasa ketiga adalah fasa Explain iaitu fasa penerangan yang memerlukan pelajar untuk fokus pada aspek 

pembelajaran yang telah dilalui dalam fasa-fasa sebelum ini yang perlu dibuat peningkatan (Tanner, 2010). Fasa ini 

memberi peluang kepada pelajar untuk menterjemahkan pemahaman konseptual, kemahiran serta kelakuan yang 

telah dipelajari (Baybee et al., 2006). Guru memainkan peranan penting dalam fasa ini yang mana guru yang 

bertanggungjawab memberi penerangan tentang konsep, kemahiran dan proses yang terlibat bagi mengukuhkan lagi 

pemahaman dan penguasaan pelajar dalam topik pembelajaran (Tanner, 2010). 

 

Fasa Elaborate atau fasa penjelasan pula adalah fasa yang memerlukan pelajar untuk mengaplikasikan pemahaman 

yang dimiliki melalui aktiviti yang dapat membantu mengukuhkan lagi pemahaman dan penguasaan mereka. Fasa 

ini memerlukan tahap pemikiran kognitif yang tinggi kerana aktiviti yang disediakan oleh guru dapat menjana minda 

pelajar untuk mengaplikasikan pengetahuan yang diperoleh (Baybee et al., 2006; Tanner, 2010). Fasa ini sangat 

penting kerana ia adalah merupakan fasa yang membenarkan pelajar untuk menjelaskan segala kekeliruan dan 

ketidakfahamn kandungan pembelajaran supaya dapat difahami dengan lebih mendalam.  

 

Fasa terakhir iaitu fasa Evaluate atau fasa penilaian adalah merupakan fasa penilain guru terhadap pengetahuan, 

pemahaman, proses kemahiran serta konsep pembelajaran yang telah dipelajari sama ada telah mencapai objektif 

pembelajaran yang telah dirancangkan (Baybee et al, 2006). Penilaian pelajar boleh dilakukan melalui aktiviti soal 

jawab, kuiz atau menggunakan latihan yang dibuat oleh pelajar dalam fasa sebelum ini untuk menilai tahap 

penguasaan pelajar terhadap pembelajaran. Selain itu, penilaian pelajar juga boleh dilakukan menerusi aktiviti 

pembentangan hasil kerja yang telah dilaksanakan oleh pelajar (Tanner, 2010). 

 

Kajian Lepas Berkaitan Pembelajaran Berasaskan Inkuiri 

 

Sehingga kini, pelbagai kajian berkaitan penerapan dan penggunaan kaedah Pembelajaran Berasaskan Inkuiri yang 

sering dijalankan oleh penyelidik di dalam bidang kajian sains sosial. Kajian-kajian ini kebanyakan dilaksanakan 

adalah bertujuan untuk menilai tahap keberkesanan menggunakan kaedah ini dalam meningkatkan motivasi, sikap 

dan pencapaian pelajar. Jadual 1 berikut adalah merupakan analisis dapatan daripada kajian-kajian lepas dari dalam 

negara mengenai pembelajaran yang menggunakan kaedah Pembelajaran Berasaskan Inkuiri. 

 

Jadual 1: Analisis kajian lepas dari dalam negara berkenaan penggunaan kaedah pembelajaran berasaskan inkuiri 

dalam pengajaran. 

 

Kajian Objektif Kajian Dapatan Kajian 

Nik Zarini & Salmiza (2012) Mengkaji perbezaan pencapaian 

murid dalam topik struktur atom 

● Kajian dijalankan terhadap 81 orang 

pelajar, 41 orang daripadanya menerima 

dalam matapelajaran Kimia 

menggunakan pendekatan 

pengajaran inkuiri penemuan. 

rawatan pembelajaran inkuiri penemuan 

dan menunjukkan pencapaian pelajar 

adalah tinggi berbanding pelajar yang 

mengikuti kaedah pembelajaran 

konvensional. 

● Pelajar juga menunjukkan sikap positif 

terhadap matapelajaran Kimia. 

Nelly Ezatul Fazlina (2012) Kesan pembelajaran inkuiri 

terhadap pencapaian pelajar 

dalam subjek Matematik. 

● Kajian terhadap 74 orang pelajar dan 37 

orang pelajar daripadanya mengikuti 

kaedah pembelajaran inkuiri. 

● Kaedah pembelajaran inkuiri 

memberikan kesan yang positif terhadap 

pencapaian pelajar. 

Mohamad Fadzil (2008) Mengkaji kesan kaedah 

pembelajaran inkuiri koperatif 

dengan menggunakan multimedia 

bagi meningkatkan pencapaian 

pelajar dalam kemahiran proses 

sains bersepadu dan kemahiran 

berfikir secara saintifik. 

● Kajian dijalankan terhadap pelajar 

Tahun 6 seramai 176 orang yang terlibat. 

● Pelajar dibahagikan kepada tiga 

kumpulan dengan menggunakan 

pendekatan yang berbeza-beza. 

● Hasil kajian menunjukkan kumpulan 

yang mengikuti kaedah pembelajaran 

koperatif mencatat skor markah yang 

lebih tinggi. 

Kamalularifin Subari et al., 

(2018) 

Mengkaji keberkesanan proses 

pengajaran menggunakan 

pendekatan pembelajaran inkuiri 

terbimbing melalui kertas kerja 

(GILWS) & Kit Pembinaan Litar. 

● Kajian melibatkan seramai 72 orang 

pelajar Tingkatan 4 yang mengambil 

kursus MPV & Domestic Wiring (DW). 

● Hasil ujian t-test menunjukkan 

kumpulan rawatan mencatat peningkatan 

skor selepas didedahkan dengan 

pendekatan GILWS. 

 

Menurut Nik Zarini & Salmiza (2012) yang mengkaji perbezaan pencapaian murid di antara kumpulan rawatan dan 

kumpulan kawalan dalam mata pelajaran Kimia mendapati bahawa pencapaian pelajar dalam kumpulan rawatan 

meningkat berbanding kumpulan pelajar yang mengikuti pengajaran secara konvensional kerana melalui pengajaran 

secara pendekatan inkuiri penemuan dapat membantu pemahaman pelajar. Selain itu, hasil kajian beliau juga 

membuktikan sikap pelajar dalam kumpulan rawatan lebih positif terhadap mata pelajaran Kimia. 

  

Begitu juga dalam kajian Nelly Ezatul Fazlina (2012) yang menjalankan kajiannya di sebuah sekolah di Kuala 

Lumpur membuktikan penggunaan pendekatan inkuiri dalam pembelajaran Squares, Square Roots, Cubes dan Cube 

Roots serta Phytagoras Theorem memberikan kesan yang positif terhadap pencapaian pelajar berbanding pelajar 

yang mengikuti kaedah pengajaran secara konvensional. 

 

Seterusnya adalah dapatan kajian yang dijalankan oleh Mohd Fadzil (2008) yang mengkaji kesan kaedah 

pembelajaran inkuiri koperatif bersama penggunaan bahan multimedia berbanding dengan kaedah pembelajaran 

inkuiri individu dengan menggunakan multimedia. Beliau telah menjalankan kajian ke atas pelajar Tahun 6 untuk 

menilai prestasi kemahiran proses sains bersepadu, tahap pemikiran saintifik dan juga sikap pelajar terhadap mata 

pelajaran Sains. Hasil kajian beliau mendapati pelajar yang mengikuti kaedah pembelajaran inkuiri koperatif 

mengalami peningkatan prestasi yang lebih tinggi berbanding pelajar yang mengikuti kaedah pembelajaran inkuiri 

individu .  

  

Dapatan ini juga selari dengan kajian yang dijalankan oleh Kamalularifin et al., (2018) yang mengkaji keberkesanan 

kaedah pengajaran menggunakan pembelajaran inkuiri terbimbing berdasarkan kertas kerja (GILWS) dan juga Kit 



Kesan Pembelajaran Berasaskan Inkuiri Dengan Integrasi Video Terhadap Pencapaian Pelajar Dalam Pembelajaran 

Matematik. Innovative Teaching and Learning Journal, 3 (2), 42–60. 

48 

 

Pembinaan Litar (CCK) yang dijalankan ke atas kumpulan rawatan menunjukkan peningkatan prestasi pelajar lebih 

tinggi berbanding pelajar dalam kumpulan kawalan. Ini membuktikan bahawa penggunaan kaedah GILWS dan Kit 

Pembinaan Litar (CCK) dalam aktiviti pembelajaran pelajar mempunyai potensi bagi meningkatkan tahap 

pemahaman pelajar dalam memahami konsep dalam kursus elektrik Selain daripada analisis terhadap kajian lepas 

dari dalam negara, beberapa kajian lepas dari luar negara turut di analisis seperti Jadual 2 di bawah.  

 

Jadual 2. Analisis kajian lepas dari luar negara berkenaan penggunaan kaedah Pembelajaran Berasaskan Inkuiri 

dalam pengajaran. 

 

Kajian Objektif Kajian Dapatan Kajian 

Kuhlthau, Maniotes & 

Caspari (2007) 

Kajian mengenai peranan 

perpustakaan sekolah sebagai agen 

utama bagi menyediakan pusat 

pembelajaran abad ke-21 kepada 

pelajar dengan menggunakan 

kaedah inkuiri terbimbing. 

● Kajian dijalankan ke atas ahli pustakawan 

dan juga guru-guru. 

● Hasil kajian menunjukkan peranan 

pustakawan dan juga guru dalam menyediakan 

pusat pembelajaran abad ke-21 dapat 

membantu pelajar meningkatkan kefahaman 

dalam matapelajaran Sejarah. 

Ali Abdi (2014) Mengkaji kesan pembelajaran 

berasaskan model pembelajaran 

inkuiri 5E terhadap pencapaian 

pelajar dalam pembelajaran Sains. 

● Kajian melibatkan seramai 40 orang 

pelajar. 

● Hasil Analisa ANCOVA menunjukkan 

pelajar kumpulan rawatan mencatat skor yang 

lebih tinggi dalam matapelajaran Sains 

berbanding pelajar kumpulan kawalan. 

Hwang, Wu; Zhuang & 

Huang (2013) 

Mengkaji keberkesanan 

pembelajaran mudah alih dengan 

menggunakan kaedah 

pembelajaran inkuiri terhadap 

beban kognitif dan pencapaian 

pelajar. 

● Kajian dijalankan ke atas 51 orang pelajar 

gred 6 yang dibahagikan kepada kumpulan 

rawatan dan kumpulan kawalan. 

● Hasil kajian menunjukkan pelajar yang 

mengikuti pembelajaran mudah alih melalui 

pendekatan inkuiri adalah mempunyai 

pencapaian yang lebih baik dan mempunyai 

beban kognitif yang sedikit berbanding pelajar 

yang mengikuti pendekatan pembelajaran 

secara tradisional. 

 

Antara kajian lepas yang telah dijalankan di luar negara adalah seperti hasil dapatan kajian yang dijalankan oleh 

Kuhlthau, Maniotes & Caspari (2007) mendapati bahawa pengajaran dan pembelajaran berasaskan kaedah inkuiri 

dalam matapelajaran sejarah melalui peranan perpustakaan abad ke-21 dapat merangsang kemahiran berfikir dan 

dapat meningkatkan daya intelek pelajar. Selain itu, dalam kajian yang dijalankan oleh Levy, Little, Mckinney, 

Nibbs & Wood (2010) ke atas pelajar gred lima dan enam bagi matapelajaran sains sosial membuktikan bahawa 

pelajar yang mengikuti kaedah pembelajaran inkuiri mempu melontarkan soalan dengan baik berbanding dengan 

pelajar yang tidak mengikuti kaedah pembelajaran tersebut. 

 

Seterusnya berdasarkan kajian yang dijalankan oleh Ali Abdi (2014) yang dilakukan terhadap pelajar sekolah rendah 

di Kermanshah, Iran yang dibahagikan kepada kumpulan rawatan dan kumpulan kawalan. Tujuan kajian adalah 

untuk mengkaji kesan daripada kaedah pembelajaran inkuiri ke atas pencapaian akademik pelajar dalam 

matapelajaran Sains yang dilaksanakan selama lapan minggu. Bagi menentukan keberkesanan pembelajaran yang 

diterapkan, ujian pencapaian pra dan ujian pos digunakan yang terdiri daripada 30 soalan mengenai matapelajaran 

Sains. Hasil dapatan kajian menunjukkan proses pembelajaran berasaskan inkuiri telah menunjukkan kesan yang 

positif terhadap pencapaian akademik pelajar di mana pelajar kumpulan rawatan mencatat skor yang lebih tinggi 



Kesan Pembelajaran Berasaskan Inkuiri Dengan Integrasi Video Terhadap Pencapaian Pelajar Dalam Pembelajaran 

Matematik. Innovative Teaching and Learning Journal, 3 (2), 42–60. 

49 

 

berbanding dengan pelajar kumpulan melalui pendekatan tradisional. Ini menunjukkan pelajar yang didedahkan 

dengan pendekatan pembelajaran inkuiri 5E adalah lebih berjaya dan mempunyai tahap pemahaman yang tinggi 

terhadap matapelajaran Sains. 

 

Seterusnya menerusi kajian oleh Molebash (2004) menunjukkan pelajar yang mengikuti kaedah pembelajaran 

inkuiri berjaya meningkatkan pencapaian mereka dalam pembelajaran. Begitu juga kajian yang dijalankan oleh Li & 

Lim (2008) turut mendapati pelajar yang melalui kaedah pembelajaran inkuiri dapat membentuk kemahiran berfikir 

mencapah, kemahiran berfikir aras tinggi dan juga berupaya membentuk sikap positif dalam diri pelajar. Berikutnya 

kajian yang dijalankan oleh Hwang, Wu; Zhuang & Huang (2013) yang menjalankan kajian eksperimen ke atas 

pelajar gred 6 telah membuktikan kumpulan pelajar yang mengikuti kaedah pembelajaran inkuiri memperoleh 

markah yang tinggi serta dapat mengekalkan maklumat yang diperoleh dengan lebih lama disebabkan oleh tahap 

bebanan kognitif yang sedikit berbanding dengan pelajar yang mengikuti kaedah pembelajaran konvensional. Oleh 

itu, ini jelas membuktikan bahawa aktiviti pembelajaran inkuiri dapat memberi impak yang positif terhadap diri 

pelajar. 

 

Metodologi Kajian 

 

Reka Bentuk Kajian 

 

Kajian ini berbentuk kajian kuntitatif yang menggunakan kajian pra eksperimental berbentuk satu kumpulan melalui 

ujian pra dan pos yang diadaptasi daripada reka bentuk kajian Campbell & Stanley (1963). Seramai 22 orang pelajar 

Tahun 3 dari sebuah kelas di satu sekolah telah terlibat dalam mengkaji kesan pembelajaran berasaskan inkuiri yang 

mengintegrasikan video terhadap peningkatan pencapaian pelajar dalam topik Bentuk 3 Dimensi.  

 

Reka Bentuk Aktiviti Pengajaran dan Pembelajaran 

 

Reka bentuk aktiviti pembelajaran dalam kajian telah mengadaptasikan Model Pembelajaran Inkuiri 5E yang 

diasaskan oleh Baybee et al., (2006). Model ini terdiri daripada 5 fasa iaitu Penglibatan (Engagement), Penerokaan 

(Exploration), Penerangan (Explaination), Penghuraian (Elaboration) dan Penilaian (Evaluation). Jadual 3 di bawah 

menerangkan dengan lebih lanjut berkenaan aktiviti pengajaran dan pembelajaran yang telah di jalankan dengan 

berpandukan kepada Model Pembelajaran Inkuiri  

 

Jadual 4. Aktiviti pengajaran dan pembelajaran dengan menggunakan Model Pembelajaran Inkuiri 5E. 

 

Fasa Aktiviti pengajaran dan pembelajaran 

Penglibatan 

(Engagement) 

● Pelajar diminta memerhatikan dua jenis objek iaitu jam dan bola yang di 

pegang oleh guru di hadapan kelas. 

● Pelajar diminta menyatakan perbezaan yang terdapat pada kedua-dua objek 

tersebut.  

Penerokaan 

(Exploration) 

1. Tayangan video pembelajaran 

● Pelajar menonton video pembelajaran ciri-ciri bentuk 3 Dimensi dan ciri-ciri 

bentuk prisma. 

● Pelajar mengaitkan dan menamakan ciri-ciri bentuk prisma yang terdapat 

pada bentuk-bentuk 3 Dimensi. 

2. Aktiviti berkumpulan (Permainan puzzle) 

● Pelajar dibahagikan kepada tujuh kumpulan dan setiap kumpulan mempunyai 

satu set puzzle untuk diselesaikan. 

● Pelajar menyelesaikan puzzle untuk mendapatkan petunjuk bentangan bagi 

bentuk-bentuk 3 Dimensi. 

3. Aktiviti berkumpulan (Membina model bentuk 3 Dimensi) 

● Pelajar membina model 3 Dimensi berdasarkan kepada petunjuk bentangan 

bentuk yang telah diperolehi bersama-sama rakan dalam kumpulan. 

Penerangan 

(Explaination) 

● Pelajar membuat pembentangan secara berkumpulan di hadapan kelas dan 

menerangkan ciri-ciri model bentuk 3 Dimensi yang telah dibina. 

Penghuraian 

(Elaboration) 

● Pelajar membuat peta minda bagi mengukuhkan lagi pemahaman dengan 

menggunakan perisisan Microsoft Power Point berpandukan kepada contoh 

yang diberikan. 

● Pelajar membentangkan hasil peta minda yang dibuat di hadapan kelas secara 

berkumpulan. 

Penilaian 

(Evaluation) 

•   Pelajar menjawab kuiz interaktif secara individu dengan mengakses computer 

   di tempat masing-masing. 

  

Pengintegrasian Alatan Teknologi Dalam Aktiviti Pengajaran Dan Pembelajaran 

 

Semasa aktiviti PdPc dijalankan, penyelidik telah mengintegrasikan beberapa peralatan teknologi seperti video dan 

perisian komputer bersesuaian bagi tujuan pembelajaran. Berikut adalah huraian lebih terperinci mengenai 

penerapan alatan teknologi di dalam persekitaran Pembelajaran Berasaskan Inkuiri yang melibatkan Fasa 

Penglibatan (Engagement), Fasa Penghuraian (Elaboration) dan Fasa Penilaian (Evaluation). 

 

Fasa Penglibatan (Engagement) 

Penyelidik menggunakan video pembelajaran yang diakses secara atas talian menerusi laman sesawang YouTube. 

Video pembelajaran ini digunakan untuk meneguhkan lagi pemahaman pelajar mengenai ciri-ciri bentuk 3 Dimensi 

yang telah dipelajari sebelum ini. Ini adalah kerana topik ciri-ciri bentuk 3 Dimensi ini merupakan topik yang sangat 

berkait rapat dengan topik Ruang. Rajah 2 di bawah menunjukkan paparan muka bagi video pembelajaran 3 

Dimensi. 

 

 

 

 

 

 

 

 

 

 

 

 

 

 

 

 

Rajah 2. Paparan video pembelajaran 3 Dimensi 

 

Selain itu, penyelidik juga telah membangunkan video animasi ringkas menggunakan perisian Powtoon bagi 

meningkatkan lagi pemahaman pelajar terhadap topik Prisma ini. Rajah 3 di bawah menunjukkan paparan muka 

bagi video animasi yang telah dibangunkan. 

Rajah 3. Paparan video animasi Bentuk Prisma 

 

 

Fasa Penghuraian (Elaboration) 

 

Selain itu, perisian Microsoft Power Point turut diaplikasikan di dalam aktiviti pembelajaran di Fasa Penghuraian 

(Elaboration) di mana pelajar diminta membuat peta minda secara berkumpulan untuk dibentangkan di hadapan 

kelas. Guru membimbing pelajar bagaimana untuk menggunakan perisian tersebut. Rajah 4 di bawah menunjukkan 

contoh hasil kerja pelajar membuat peta minda setelah membuat pembentangan di hadapan kelas. 

 

 

                                  
 

 

Rajah 5. Contoh hasil kerja pelajar membuat peta minda menggunakan komputer 

 

Fasa Penilaian (Evaluate) 

 

Penggunaan teknologi seterusnya diterapkan dalam Fasa Penilaian (Evaluate) iaitu fasa akhir di mana memerlukan 

pelajar untuk menjawab kuiz interaktif pada akhir sesi aktiviti PdPc. Kuiz interaktif ini dibina dengan menggunakan 

perisian iSpring. Rajah 6 di bawah menunjukkan paparan muka bagi kuiz interaktif yang telah dihasilkan. Setiap 

pelajar diminta menjawab kuiz tersebut di akhir waktu PdPc sebagai pengukuhan kepada proses pembelajaran yang 

telah di lalui. 

Rajah 6. Paparan kuiz interaktif yang perlu di jawab oleh pelajar di Fasa Penilaian 

Instrumen Kajian 

 

Instrumen yang terlibat dalam mengukur tahap pencapaian pelajar terhadap topik ruang adalah Ujian Pencapaian 

Matematik. Ujian ini telah dibangunkan berdasarkan soalan peperiksaan Matematik Tahun 3 yang lepas. Kajian 

rintis juga turut dijalankan bagi mendapatkan kesahan dan kebolehpercayaan terhadap instrumen yang telah 

dibangunkan. Seramai 2 orang guru Matematik Tahun 3 yang berpengalaman mengajar selama 10 tahun telah 

terlibat dalam pengesahan instrument yang dibangunkan. Selain itu, nilai kebolehpercayaan yang telah diperolehi 

adalah 0.76. Ujian Pencapaian ini mengandungi 4 bahagian utama dan jumlah keseluruhan soalan adalah sebanyak 

15 soalan. Berikut adalah taburan soalan di dalam set ujian pencapaian yang ditunjukkan seperti dalam Jadual 5 di 

bawah: 

 

Jadual 5. Taburan soalan mengikut topik bagi Ujian Pencapaian Matematik 

 

Bahagian & 

Struktur Soalan 

Sub Topik Taburan Soalan Bil Soalan 

A 

(Objektif) 
Ciri-ciri bentuk prisma. 

Soalan 1 

(1-6) 
6 soalan 

 

B 

(Subjektif) 

Ciri-ciri bentuk prisma. 
Soalan 2 

(1-3) 
3 soalan 

Jenis-jenis bentuk prisma. Soalan 3 3 soalan 

Objek yang menyerupai 

bentuk prisma. 
Soalan 4 3 soalan 

 
Jumlah 

Keseluruhan 
15 Soalan 

 

Dapatan Kajian 

 

Dalam kajian ini, kaedah analisis deskriptif dan analisis inferensi digunakan bagi menganalisis data yang telah 

dikumpulkan. Penyelidik menggunakan analisis deskriptif melalui pengiraan min dan peratus dan ujian Wilcoxon 

Signed Ranked bagi kaedah analisis inferensi untuk melihat kesan intervensi terhadap pencapaian pelajar bagi topik 

ruang. Rajah 7 di bawah menunjukkan graf pencapaian pelajar dalam ujian pra dan pos. 

Rajah 7. Graf Ujian Pencapaian Matematik pra dan pos 

Berdasarkan graf di atas, markah terendah untuk ujian pra dicatat oleh P11 iaitu sebanyak 36% dan markah tertinggi 

dicatat oleh P1 dan P22 iaitu markah masing-masing sebanyak 98%. Manakala bagi ujian pos pula, markah terendah 

dicatatkan oleh P9 iaitu sebanyak 36% dan markah tertinggi pula dicatat oleh P1, P5, P10, P14 dan P22 iaitu 

masing-masing mencatat markah penuh iaitu 100%. Seramai 21 orang responden menunjukkan peningkatan markah 

di dalam pencapaian selepas menjalani intervensi. Peningkatan tertinggi dicatatkan oleh P4 iaitu sebanyak 45% 

manakala kedua tertinggi dicatatkan oleh P6 iaitu sebanyak 42%. Walau bagaimana pun terdapat seorang responden 

yang mengalami penurunan markah iaitu dicatat oleh P9 dengan penurunan markah sebanyak 14%. 

 

Keseluruhan perbezaan pencapaian markah ujian pra dan ujian pos dapat dilihat dengan lebih jelas adalah melalui 

perbandingan nilai min pencapaian markah seperti ditunjukkan dalam Rajah 8 di bawah: 

 

 

Rajah 8. Graf min markah bagi Ujian Pencapaian Matematik pra dan pos 

Berdasarkan graf min di atas, nilai min markah bagi ujian pos menunjukkan mengalami peningkatan iaitu sebanyak 

15.19% berbanding dengan nilai min ujian pos. Ini membuktikan bahawa aktiviti pembelajaran berasaskan inkuiri 

yang mengintegrasikan video dilihat dapat memberikan kesan yang positif terutamanya di dalam pencapaian pelajar. 

 

Seterusnya, untuk analisa inferensi dapatan ujian Wilcoxon Signed Ranked dapat dilihat melalui Jadual 6 yang 

disertakan. Ujian Wilcoxon Signed Ranked dijalankan terhadap Ujian Pencapaian Matematik pra dan pos adalah 

bertujuan untuk melihat sama ada wujud atau tidak perbezaan min markah bagi Ujian Pencapaian Matematik pra 

dan Ujian Pencapaian Matematik pos dalam kalangan responden selepas menjalani intervensi. Oleh itu, berikut 

adalah hipotesis yang terlibat. 

 

H0:  Tidak terdapat perbezaan yang signifikan terhadap min markah di antara Ujian Pencapaian Matematik pra 

dan Ujian Pencapaian Matematik pos selepas menjalani intervensi Pembelajaran Berasaskan Inkuiri dengan 

menggunakan teknologi video. 

 

Ha:  Terdapat perbezaan yang signifikan terhadap min markah di antara Ujian Pencapaian Matematik pra dan 

Ujian Pencapaian Matematik pos selepas menjalani intervensi Pembelajaran Berasaskan Inkuiri dengan 

menggunakan teknologi video. 

 

 

 

 

Jadual 6. Dapatan Ujian Wilcoxon Signed Ranked 

 PostTest – PreTest 

Z -3.784b 

Asymp. Sig. (2-tailed) .000 

 

 

Berdasarkan jadual di atas dapat dilihat bahawa nilai sigma (2-tailed) menunjukkan nilai 0.000. Nilai ini merupakan 

nilai lebih kecil berbanding nilai alpha (p < 0.05) menandakan bahawa hipotesis null (H0) ditolak. Ini bermakna, 

hipotesis alternatif (Ha) diterima yang bermaksud adanya perbezaan yang signifikan di antara markah Ujian 

Pencapaian Matematik pra dan Ujian Pencapaian Matematik pos apabila Pembelajaran Berasaskan Inkuiri dengan 

menggunakan teknologi video diaplikasikan di dalam proses PdPc. Ini bermakna intervensi yang dijalankan oleh 

penyelidik terhadap pelajar memberi kesan yang positif terhadap pencapaian mereka. 

 

Perbincangan Dapatan Kajian 

 

Kesan Pembelajaran Berasaskan Inkuiri dengan menggunakan teknologi video semasa aktiviti PdPc terhadap 

pencapaian pelajar dapat dilihat melalui perbandingan markah di antara ujian pra dan ujian pos. Secara 

keseluruhannya, berdasarkan kepada hasil ujian yang telah dijalankan, nilai min yang dicatatkan oleh pelajar dalam 

ujian pos menunjukkan peningkatan dari 67.45% kepada 82.64%, iaitu mengalami peningkatan sebanyak 15.19%. 

Ini menunjukkan bahawa dengan mengaplikasikan Pembelajaran Berasaskan Inkuiri dengan menggunakan teknologi 

video semasa aktiviti PdPc dapat meningkatkan pencapaian pelajar dalam mata pelajaran Matematik khususnya 

topik 3 Dimensi. Di samping itu juga, analisis inferensi menunjukkan bahawa terdapat perbezaan yang signifikan 

terhadap min markah ujian pra dan ujian pos di mana mencatat keputusan p = 0.000 < 0.05. Oleh itu, ini 

membuktikan bahawa penggunaan video pembelajaran di dalam aktiviti pembelajaran bersama-sama pendekatan 

inkuiri dapat membantu meningkatkan pencapaian dan prestasi pelajar dalam pembelajaran.  

 

Hasil dapatan kajian ini selari dengan dapatan kajian lepas yang membuktikan tentang manfaat penggunaan video 

apabila diterapkan di dalam aktiviti pembelajaran (Downes, 2005; Alexander, 2006; Thompson, 2007; Arnold & 

Paulus, 2010). Hal ini disebabkan oleh video dilihat berpotensi untuk menghasilkan aktiviti pembelajaran yang lebih 

berkesan dan berkualiti (McEwan & Cairncross, 2004). Selain itu, penggunaan video dalam proses pembelajaran 

dapat menghasilkan pembelajaran yang bermakna dan juga mewujudkan suasana pembelajaran yang pelbagai 

(Norah, Nurul Izzati & Radhiah, 2012).  

 

Terdapat beberapa kajian yang telah membuktikan hasil dapatan yang selari dengan kajian ini. Antaranya melalui 

kajian yang telah dijalankan oleh Alfonso Exposito et al., (2020) di mana hasil kajian mereka mendapati bahawa 

penggunaan elemen multimedia dalam pembelajaran seperti video pengajaran dapat memberi kesan yang positif 

terhadap pencapaian akademik. Melalui kajiannya, video pengajaran telah diterapkan dalam pembelajaran mata 

pelajaran Makroekonomi. Hasil analisis inferensi menunjukkan impak yang positif terhadap skor pencapaian kesan 

daripada penggunaan video pengajaran. Oleh itu, ini jelas menunjukkan bahawa penerapan video pengajaran dalam 

pembelajaran dapat memberikan kesan yang positif kearah mencapai pencapaian akademik yang cemerlang. 

 

Selain itu, penggunaan aplikasi Web 2.0 seperti YouTube video ini dilihat berpotensi untuk menyokong dan 

memberikan peningkatan terhadap mutu pengajaran dan pembelajaran (Fariza & Nurul Syaida, 2016). Sebagai 

contoh dalam kajian yang dijalankan oleh Abdoli-Sejzi et al. (2015) yang mengkaji tentang hubungan di antara 

pengaplikasian teknologi Web 2.0 terhadap pencapaian pelajar mendapati bahawa adanya hubungan korelasi di 

antara teknologi yang diterapkan dengan pencapaian pelajar. Seterusnya adalah kajian daripada Nur Fadzilah (2010) 

yang menggunakan aplikasi YouTube dalam aktiviti pengajaran dan pembelajaran mendapati bahawa penggunaan 

aplikasi YouTube mampu menghasilkkan suasana pembelajaran yang lebih efektif dan efisyen. Hasil dapatan ini 

juga turut disokong oleh dapatan kajian Melvina & Jamaludin (2010) di mana menurut mereka penerapan teknologi 

Web 2.0 dalam proses pembelajaran dapat menarik minat pelajar serta dapat merangsang perkembangan pemikiran 

kreatif. 

 

Walau bagaimanapun, menurut Cleveland (2011) penggunaan YouTube sememangnya dianggap sebagai alat bantu 

pembelajaran yang berkesan, namun perlulah berhati-hati dan teliti dalam pemilihan video pembelajaran supaya isi 

kandungan video tersebut bertepatan dengan kehendak serta objektif pembelajaran. Perkara ini turut disokong oleh 

Brame & Director (2015) di mana mereka berpendapat bahawa sebuah video pembelajaran haruslah mempunyai 

elemen-elemen multimedia seperti audio dan paparan visual supaya dapat menyampaikan sesuatu maklumat dengan 

jelas di samping dapat mewujudkan persekitaran pembelajaran yang interaktif dan berkesan. 

 

Selain itu, peningkatan pencapaian pelajar di dalam kajian ini turut dipengaruhi oleh pendekatan kaedah 

Pembelajaran Berasaskan Inkuiri telah terapkan melalui 5 fasa dalam proses PdPc yang telah dirancangkan. Menurut 

Fariza & Nurul Syaida (2016) adalah sangat penting untuk memastikan keberkesanan penggunaan teknologi 

bersama pendekatan pedagogi yang sesuai semasa aktiviti pembelajaran di jalankan di dalam bilik darjah. Justeru 

itu, guru haruslah mempunyai pengetahuan mengenai kaedah pendekatan serta mempunyai kemahiran dalam 

menguruskan teknologi agar dapat menyediakan suasana pembelajaran digital yang mudah dan berkesan kepada 

pelajar serta membenarkan pelajar untuk mengakses maklumat tanpa batasan (Duffy et.al., 2006). Ini adalah kerana 

penerapan teknologi tanpa perancangan yang rapi akan menyebabkan objektif pembelajaran tidak dapat dicapai. Ini 

turut diakui oleh Habibah & Vasugiamman (2011) di mana mereka berpendapat bahawa guru yang mempunyai 

kemahiran dan pengetahuan tentang komputer adalah merupakan satu kelebihan kerana ia dapat membantu 

menguruskan teknologi dalam proses pengajaran dan pembelajaran dengan mudah.  

 

Justeru itu, dalam kajian ini pendekatan Pembelajaran Berasaskan Inkuiri telah dipilih untuk diterapkan bersama 

teknologi video dan hasil kajian telah menunjukkan impak yang positif terhadap pencapaian pelajar. Kaedah 

Pembelajaran Berasaskan Inkuiri yang digunakan dalam kajian ini ialah Model Pembelajaran Inkuiri 5E yang 

diasaskan oleh (Baybee et al, 2006) yang terdiri daripada lima fasa iaitu Penglibatan (Engagement), Penerokaan 

(Exploration), Penjelasan (Explaination), Penghuraian (Elaboration) dan Penilaian (Evaluation). Model 

Pembelajaran Inkuiri 5E adalah merupakan salah satu model pembelajaran konstruktivis yang menekankan 

pembelajaran melalui pemecahan idea (brainstorming) digunakan di dalam bilik darjah. Proses pembelajaran 

menggunakan Model Pembelajaran Inkuiri 5E ini dijalankan secara berperingkat mengikut kepada fasa-fasa yang 

telah ditetapkan supaya pelajar dapat menguasai topik pembelajaran seterusnya dapat mencapai objektif 

pembelajaran (Fajaroh & Dasna, 2008; Wibowo et al; 2010). 

 

Terdapat beberapa kajian lepas yang turut menyokong dapatan yang diperoleh dari kajian ini berkaitan keberkesanan 

kaedah Pembelajaran Berasaskan Inkuiri di dalam pembelajaran. Melalui kajian yang dijalankan oleh Tuna & Kacar 

(2013) yang mengkaji tentang kesan Model Pembelajaran Inkuiri 5E yang diterapkan dalam mata pelajaran 

Matematik iaitu topik pembelajaran Trigonometri terhadap pelajar sekolah menengah menunjukkan pelajar 

memperoleh skor markah yang lebih tinggi berbanding dengan pelajar dalam kumpulan kawalan. Selain itu, kajian 

yang dijalankan oleh Skamp dan Peers (2012) melaporkan mengenai pandangan guru terhadap kesan menggunakan 

Model Pembelajaran Inkuiri 5E dalam proses pengajaran dan pembelajaran sekolah rendah membuktikan bahawa 

Model Pembelajaran Inkuiri 5E dapat memberikan kesan yang positif dalam mata pelajaran Sains. Selain itu, 

dapatan kajian juga menunjukkan melalui penerapan model pembelajaran tersebut membolehkan pelajar untuk 

mempunyai sikap autonomi terhadap pembelajaran mereka, dapat mendorong pelajar untuk melibatkan diri dengan 

aktif serta dapat meningkatkan pencapaian mereka dalam pembelajaran. 

 

Di samping itu, hasil dapatan kajian ini turut selari dengan dapatan kajian yang dijalankan oleh Ercan (2014) di 

mana beliau mengkaji tentang kesan penggunaan Model Pembelajaran Inkuiri 5E dalam mata pelajaran Kimia 

terhadap pencapaian akademik pelajar menunjukkan pencapai akademik pelajar yang menjalani proses pembelajaran 

yang menggunakan Model Pembelajaran Inkuiri 5E adalah jauh berbeza berbanding dengan pencapaian pelajar yang 

diajar dengan kaedah pembelajaran tradisional. Tambahan lain, terdapat beberapa kajian empirik mengenai 

keberkesanan Model Pembelajaran Inkuiri 5E dalam pembelajaran seperti kajian yang dijalankan oleh Lee (2003), 

Wilder dan Shuttleworth (2005), Nuhoglu dan Yalcin (2006), Pulat (2009) dan Agaja (2013) yang mana kajian 

masing-masing mendapati pencapaian pelajar bertambah baik selepas menerapkan Model Pembelajaran Inkuiri 5E 

di dalam aktiviti pengajaran dan pembelajaran mereka.  

 

Secara kesimpulannya, proses pembelajaran yang menggunakan teknologi bersama pendekatan Pembelajaran 

Berasaskan Inkuiri telah terbukti dapat memberikan kesan yang positif terhadap peningkatan pencapaian pelajar. 

Oleh itu, dapatan kajian ini secara tidak langsung selari dengan dapatan-dapatan kajian yang lain yang telah 

dibincangkan. Pengaplikasian teknologi video beserta kaedah Pembelajaran Berasaskan Inkuiri dilihat dapat 

menghasilkan persekitaran pembelajaran yang aktif dan interaktif. Oleh itu, jelas di sini menunjukkan penggunaan 

teknologi video seiring dengan penerapan pendekatan yang sesuai dalam proses PdPc dapat memberikan proses 

pembelajaran yang menarik dan berkesan dalam meningkatkan pencapaian pelajar. 

 

Limitasi Kajian dan Cadangan Untuk Kajian Lanjutan 

 

Kajian ini mempunyai beberapa limitasi yang menyebabkan beberapa perkara dalam kajian ini terbatas. Antaranya 

ialah dari segi pemilihan sampel ujian yang dilakukan bukan secara rawak. Walaupun begitu, pelajar-pelajar tersebut 

mempunyai tahap pengetahuan yang sama rata bagi topik ruang yang dikaji. Disebabkan itu, hasil kajian ini iaitu 

berkaitan pencapaian mereka adalah tidak dapat digenaralisasikan kepada keseluruhan pelajar lain. Oleh itu, untuk 

kajian pada masa hadapan diharapkan dapat memperluaskan lagi penglibatan responden dalam kajian yang mana 

tidak hanya memberi tumpuan kepada sebuah sekolah sahaja. 

 

Selain itu, kajian ini juga hanya melihat pencapaian pelajar di dalam matapelajaran Matematik yang terdiri daripada 

topik Ruang sahaja setelah menggunakan teknologi video bersama kaedah Pembelajaran Berasaskan Inkuiri. Justeru 

itu, kemungkinan juga hasil pencapaian pelajar di dalam kajian ini berbeza sekiranya penyelidik menggunakan 

pendekatan yang sama untuk topik pembelajaran yang lain. Disamping itu, penggunaan teknologi video yang 

diterapkan dalam kajian ini juga boleh diubah kepada alatan teknologi yang lain seperti Padlet, Socrative, Edmodo, 

Quizlet dan sebagainya yang bersesuaian dengan pendekatan pengajaran yang ingin digunakan. Melalui penggunaan 

teknologi yang pelbagai dalam aktiviti pembelajaran dapat menghasilkan suatu dapatan yang mungkin berbeza 

namun masih di dalam skop perbincangan yang sama. Malah, melalui dapatan itu juga, dapat dibuat perbandingan 

terhadap keberkesanan alatan-alatan tersebut dalam proses pembelajaran. 

 

Kesimpulan 

 

Secara kesimpulannya, kajian ini memberi pendedahan kepada guru bagaimana untuk merekabentuk aktiviti PdPc 

dengan mengimplementasikan kaedah pedagogi yang aktif seperti Pembelajaran Berasaskan Inkuiri serta 

mengintegrasikan teknologi seiring dengan kehendak pelajar pada masa kini. Di samping kaedah pembelajaran yang 

aktif, penggunaan teknologi juga dapat membantu guru menghasilkan idea, mengembangkan idea dan kreativiti di 

dalam proses PdPc. Selain itu, kajian ini juga memberi implikasi kepada guru tentang bagaimana untuk merancang 

dan melaksanakan proses PdPc yang mengintegrasikan teknologi video bersama kaedah pembelajaran supaya lebih 

sistematik dan efisyen. Ini penting dalam usaha untuk mempersiapkan guru untuk meningkatkan kemahiran serta 

pengetahuan dan mengamalkan kaedah pengajaran baru untuk memenuhi keperluan Pendidikan abad-21 seperti 

yang telah digariskan dalam PPPM 2013-2025. 

